Pagpigil sa COVID-19 sa mga Pampublikong Kapaligiran

Sa Los Angeles County, karamihan sa mga lugar ay maaaring gumana nang walang panlipunang pagdistansya o mga
paghihigpit sa kapasidad. Gayunpaman, ang lahat ay dapat na magsuot ng maskara kapag sila ay nasa mga panloob na
pampublikong kapaligiran at mga panlabas na Napakalaking Kaganapan (Mega Events), hindi alintana ang katayuan ng
kanilang pagpapabakuna. Ito ay dahil sa patuloy na pagkalat ng COVID-19 at pagtaas ng pagkakaroon ng baryanteng Delta, na
kumakalat nang mas madali. Habang isinasagawa ng mga tao ang kanilang pang-araw-araw na aktibidad, mahalagang gumawa ng
mga hakbang para manatiling ligtas.

Magsuot ng maskara sa mga panloob na lugar, hindi alintana ang iyong katayuan sa pagpapabakuna

Ikaw ay inaatasan ng Utos ng Opisyal ng Kalusugan ng Los Angeles County na magsuot ng maskara sa lahat ng panloob na
mga pampublikong kapaligiran, lugar ng pagdarausan, pagtitipon, at pampubliko at pribadong negosyo sa Los Angeles
County. Ikaw ay inaatasan rin na magsuot ng maskara sa isang panlabas na mga Napakalaking Kaganapan [Mega Events] (mga
kaganapan na may higit sa 10,000 ang dumadalo tulad ng mga konsiyerto, propesyonal na kaganapang pampalakasan at mga
parada).
o lkaw ay pinapayagang magtanggal ng iyong maskara habang ikaw ay:
= Aktibong kumakain o umiinom hangga't ikaw ay nakaupo o nakatayo sa isang partikular na lugar tulad ng
mesa, counter, 0 may tiket na upuan. Nangangahulugan ito na maaari mong tanggalin sandali ang iyong
maskara kapag ikaw ay aktwal na kumakain o umiinom ngunit dapat mo rin itong ibalik agad pagkatapos.
Dapat ka ring magsuot ng maskara kapag ikaw ay naghihintay na mapagsilbihan sa pagitan ng mga
inihahaing pagkain (courses) o inumin at habang nakaupo pagkatapos maubos ang iyong pagkain o inumin.
= Mag-isa sa nakahiwalay na silid o opisina.
= Naliligo, o naglalangoy.
= Nagsasagawa o tumatanggap ng personal na kalinisan o personal na serbisyong pangangalaga (tulad ng
pangmukhang paglilinis [facial] o pag-aahit) na hindi magagawa nang hindi tinatanggal ang iyong maskara.

o May ilang mga tao na hindi dapat magsuot ng maskara, tulad ng mga batang mas bata pa sa 2 taong gulang, mga
taong may ilang mga medikal na kondisyon o kapansanan, at mga taong inuutusan ng kanilang doktor na huwag
magsuot ng maskara. Ang mga batang edad 2 hanggang 8 ay dapat na magsuot lamang ng maskara kapag
sumasailalim sa pangangasiwa ng matanda. Para malaman pa ang mas marami tungkol sa pagsusuot ng maskara,
bisithan ang http://ph.lacounty.gov/masks

o Kung ikaw ay isang empleyado sa isang lugar ng trabaho sa Los Angeles County, dapat kang magsuot ng
maskara sa mga panloob na lugar kahit ito ay hindi inaatas ng Cal/lOSHA COVID-19 Prevention Emergency
Temporary Standards (ETS). Ito ay dahil sa kailangan mong sundin ang mas protektadong pagmamaskarang
kinakailangan na nasa Utos ng Opisyal ng Kalusugan ng County. Ang ilang partikular na mga empleyado ay maaaring
malayang hindi magsuot ng maskara sa mga partikular na sitwasyon kung ang iba pang mga hakbang pangkaligtasan
ay nakaayos na. Tingnan ang webpage na Utos ng Opisyal ng Kalusugan at Pinakamahuhusay na Kasanayan para sa
mga Negosyo para sa detalye ng mga patakaran sa lugar ng trabaho.

Magpakita ng patunay ng pagpapabakuna o magkaroon ng negatibong pagsuri sa COVID-19 upang makapasok sa
mga Panloob na Napakalaking Kaganapan (Mega Events)

Simula Setyembre 20, 2021, ilalapat ang mga bagong panuntunan para sa mga Panloob na Napakalaking Kaganapan (Mega Events).
Ito ay mga kaganapan na may higit 1,000 ang dumadalo tulad ng mga kumperensya, expo, konsiyerto at mga kaganapan na
pampalakasan.

Upang makapasok, dapat kang magpakita ng patunay alinman sa:
e |kaw ay ganap ng nabakunahan
o

e Mayroon kang negatibong pagsuri sa COVID-19 na kinunan sa loob ng 72 oras ng kaganapan. Ang resulta ay dapat na mula
sa tagapagbigay ng pagsusuri o laboratoryo at maaaring isang nakalimbag na kopya (print copy) o isang email o text na
mensahe (text message) sa isang telepono.

Sundin ang mga panuntunan na itinakda ng negosyo o lugar ng pagdarausan

Kinakailangan kang magsuot ng maskara sa mga panloob na lugar at sa mga Napakalaking Kaganapan (Mega Events) at sa
alinmang iba pang mga negosyo kung iyan ang polisiya ng lugar ng pagdarausan.

Ang mga negosyo, lugar ng trabaho, at organisasyon ng komunidad ay maaaring may iba pang mga pununtunan na nakaayos para sa
kaligtasan ng mga kawani, bisita at ng komunidad. Halimbawa,

o Ang ilang mga akitibidad at kaganapan ay maaaring mangailangan ng mga reserbasyon, paunang pagbili ng tiket, o
tumanggap lamang ng walang kontak na pagbabayad.

o Ang ilang mga sentro ng ehersisyong pangkatawan (fitness center) ay maaaring pilin na patakbuhin sa mababang
kapasidad o limitahan ang mga bilang ng klase ng ehersisyong pangkatawan (fitness class).

o Ang mga restawran at may mga tiket na mga kaganapan ay maaaring may limitadong upuan.

o Ang ilang mga lugar ng pagdarausan, kabilang ang mga lugar ng libangan (entertainment venues) o mga kaganapan ay
maaaring mag-atas sa mga dumadalo na magpasuri para sa COVID-19 o magpakita ng patunay ng pagpapabakuna. Ito
ay inaatas para sa lahat ng mga kaganapan na may higit sa 1,000 ang dumadalo (tingnan sa itaas). Makipag-ugnay sa
mga tagapag-organisa bago ka pumunta o bumili ng tiket.

Ang lahat ng mga bisita ay dapat sumunod sa mga nakapaskil na panuntunan.

Saalang-alang itong mga pinakamahuhusay na kasanayan, lalo na kung hindi ka pa ganap na nabakunahan'

Magsuot ng maskara sa masikip na mga panlabas na lugar ng pagdarausan. (Tandaan na ang mga maskara ay inaatas sa mga
panloob na Napakalaking Kaganapan [Mega Events], tingnan sa itaas.)
o Kabilang rito ay habang nakapila, halimbawa ay papasok o palabas, paggamit ng banyo, o pagbili ng pagkain o inumin.
Ito ay mariing inirerekomenda.

Mag-doble ng maskara o magsuot ng isang respireytor (respirator) kung ikaw ay nasa malapitang pakikisalamuha sa ibang
mga tao na maaaring hindi pa ganap na nababakunahan.

o lsaalang-alang ang “dobleng pagmamaskara” (pagsusuot ng telang maskara sa ibabaw ng pang-operang maskara) o
pagsusuot ng isang N95 na respireytor [respirator] para sa mas mataas na antas ng proteksyon. lto ay lalong mahalaga
kung ikaw ay hindi pa ganap na nabakunahan at nasa isang panloob o masikip na panlabas na kapaligiran.

Magpanatili ng panlipunang pagdistansya
o Iwasan ang mga umpukan ng tao at panatilihin ang 2 dipa ang layo mula sa ibang tao (halos 6 na talampakan) kung
posible.
o Kung mayroon kang maliliit na batang kasama, itabi sila sa iyo nang sa gayon ay malayo sila sa iba.

Hugasan nang madalas ang iyong mga kamay
o Maghugas gamit ang sabon at tubig nang hindi bababa sa 20 segundo o gumamit ng sanitizer para sa kamay na may
hindi bababa sa 60% na alcohol.
o Iwasang kumain at hawakan ang iyong mukha gamit ang hindi malilinis na kamay.

Pumili ng mga panlabas na aktibidad na may mas magandang daloy ng hangin.
o Halimbawa, kapag kumakain sa labas, pilin ang panlabas na upuan. Mag-ehersisyo sa mga panlabas na lugar kapag
posible. Kung ang mga panlabas na lugar ay hindi posible, pilin ang mga panloob na espasyo na may magandang daloy
ng hangin.

" lkaw ay itinuturing na ganap nang nabakunahan laban sa COVID-19 dalawang (2) linggo pagkatapos; ang pangalawang dosis ng serye ng bakuna sa COVID-19 ng
Pfizer o Moderna, isahang dosis ng bakuna sa COVID-19 na Johnson & Johnson o natapos mo na ang serye ng isang bakuna sa COVID-19 na nakalista para sa
emerhensyang paggamit ng World Health Organization. Tingnan ang webpage na ganap nang nabakunahan para sa mas marami pang impormasyon.

Upang malaman pa ang mas marami tungkol sa kung paano bawasan ang iyong panganib at pabagalin ang
pagkalat ng COVID-19 kasama kung aling mga sitwasyon ang mas mapanganib, bisitahin ang
http://ph.lacounty.gov/reducerisk.

Ang pagpapabakuna ay ang pinakamahusay na paraan upang promotekta laban
sa COVID-19.

Ang pagpapabakuna ay libre at magagamit ng lahat edad 12 taong gulang pataas, hindi
alintana ang katayuan sa imigrasyon. Malawak na magagamit ang mga bakuna sa buong
LA County nang walang tipanan (appointment). Ang pagpapabakuna sa bahay ay
magagamit ng mga taong hindi nakakalabas ng bahay.

Bisitahin ang VaccinateLACounty.com at iklik sa “Paano Mababakunahan” upang maghanap
ng lokasyong malapit sa iyo o tawagan ang Sentro ng Tawagan (Call Center) ng Bakuna
ng Pampublikong Kalusugan sa 833-540-0473, bukas araw-araw 8:00 ng umaga
hanggang 8:30 ng gabi.

